         Прыгажосць

Адспявала маці калыханку,

Як грыбочкі дзеці падраслі.

Ужо трымаюць першую чытанку.

Гэта значыць, крочаць па зямлі.

Хтосьці заспяваў нібы салоўка,

Хтосьці першы вершык напісаў.

Ну, а хтрсь сумуе па алоўку—

Колькі ўжо альбомаў змаляваў.

А жыццё нялёгкае такое,

З дабрынёю побач крочыць злосць.

Памірыцесь, людзі між сабою,

Калі дзеці бачаць прыгажосць.

Ручаёк у рэчку перальецца, 

Зазвіняць святочныя званы.

І ў дзіцячых сэрцах адзавецца

Свет, які пабачылі яны.

Кветку шчасця, людзі, не шукайце

У лясных амшарах па начах.

Лепей самі тую не спужайце,

Што ў дзіцячых расцвіла вачах.

                        1999 г.

Беларускі родны край песнямі багаты.

Заціхаюць салаўі, як пяюць дзяўчаты.

А ці варта сумаваць, калі пуста ў скрыні?

Лепей песню заспяваць, чым не гаспадыні!
                    Адбалела

Жыцця асколкі шмат гадоў збірала,

Надзей лячыла раны сон-травой,

Але чябе ніколі не чакала,

Душа шукала велічны спакой.

Нічога не прасіла на каленях

І ўспрымала ўсё такім, як ёсць.

За кожнае жыццёвае імгненне

Падзяку несла, нібы прыгажосць.

Каб апякло агнём гарачай бітвы,

І адгукнулась, як у цяжкім сне

Высокай невычэрпнаю малітвай:

Маё каханне, адпусці мяне.

                  Мінуўшая вясна

Вабіў май пяшчотаю вясновай,

Квеценню нявесцілісь сады.

Цалавалісь поўняй месяцовай.

Марылась, што будзе так заўжды.

Май адцвіў, мінула лета. Восень.

Зацяжная доўгая зіма.

Па жыцці, як між калючых сосен,

Ты з другой ідзеш, а я – сама.

У адну збіраліся дарогу,

У адну глядзелі старану.

Зноўку май каля майго парогу.

Я ж у тую не хачу вясну.

                       Студзень, 1999 г.

                       Ефрасініі  Полацкай
                “Найпадобная  Маці наша Ефрасінія,

                  малі Бога за нас.”

Над Радзімай маёй неба сіняе,

Шум бяроз і азёрная плынь.

Найпадобная Ефрасінія,

Край мой родны ў бядзе не пакінь.

Чорны боль і спякота над нівамі.

Не прыпомняць такога дзяды.

Маці слаўнай зямлі, Ефрасінія,

Будзь заступніцай нашай заўжды.

Наталі нашы пожні вадзіцаю

І калінай схілісь над касцом.

Стань заранкаю-бліскавіцаю,

Атулі нас дабром і святлом.

Хай нашчадкам спрадвеку дастануцца

Шум бяроз і азёрная плынь.

Ты, зямлі беларускай абранніца,

Край свой родны ў бядзе не пакінь.

                  Зімовая ноч

Сыпаў снег. Здавалася, што белы

Вэлюм ноч- нявесту ахінаў.

Жарсткавата і крыху нясмела

Ў шчаку мяне пацалаваў.

Зоркі засмяялісь. Шчодрай жменяй

Срэбра паляцела на зямлю.

Дзіўнае, чароўнае імгненне...

Я адчула сэрцам, што люблю.

                            Снежань, 1999 г.
                         Дзень нараджэння
Цярушыць з неба дожджык спорны,

Бы зсонцам у хованкі гуляе,

А я бягу без парасона,

Гадоў зусім не адчуваю.

Бывае, часам, сцісне сэрца,

Бывае, грошай не хапае,

Але душа люляе песню, 

Таму гадоў не адчуваю.

Крыху дзяцей падгадавала,

Бог дасць, і ўнукаў прычакаю.

Але ўладарнасць не рыдбала,

Цяжар яе не адчуваю.

Мяшком з гадамі выхваляюсь!

Хоць сівізны яшчэ не маю,

У люстэрка гляну і прызнаю,

Што я даўно не маладая.

            Дзякуй, Божа!

Свет нябачны ў сэрца струменіць,

І анёлаў чуваць галасы.

Дзякуй, Божа, за шчасця імгненне:

Сонца бачыць у кроплях расы. 

Ціха ліст адарваўся ад клёна

І плыве ў асенні нябыт.

Я схіляюся нізка ў паклонах:

Дзякуй, Божа, за неба блакіт.

Павуцінкай лячу да аблокаў...

Незайздросны, нялёгкі мой лёс.

Дзякуй, Божа, за храм той высокі,

Што Твамім блаславеннем узрос.

Ты—і сонца, і кветка ў полі,

Ты—і ў сэрцы, і ў думках Ты.

Дагарае свяча паволі...

Дзякуй, Божа, за крыж Твой Святы.

Дай пазбавіцца ўсіх ліхадзеяў,

Дай душу мне напоўніць святлом,

Каб ў ёй не згасала надзея,

Нібы свечка ў куце над сталом.

Засвяцілася зорка начная,

А малітва плыве і плыве.

Дзякуй, Божа, што праўда святая

У кожным слове Тваім ажыве. 

                                 Яблыня

Кожны ранак не дае заспацца,

Стукае антонаўка ў акно.

Каб хутчэй, напэўна павітацца,

Абвясціць, што сонца ўзышло.

Нібы рукі цягнуцца галіны,

Я да іх схіляюся шчакой.

Дзіўныя, чароўныя хвіліны...

На душы пяшчота і спакой.

Верасень пануе над прасторам.

Яблыкі, скаціўшыся на дол,

Шчодра пахнуць мёдам і чаборам.

Пакладу антонаўку на стол,

Думаю: “ Якая ж тут няпраўда?

Можа гэта нават адкрыццё!

Хто прыдумаў яблыкі разладу?

Гэта ж песня пра само жыццё.

Пра пялёсткі першага кахання

Ды пра жорсткасць сталых маразоў

І спякотны боль расчаравання...

Хто ў жыцці праз гэта не прайшоў?

Пад цяжарам нахілілась вецце,

Ды шчаслівай яблыня стаіць.

Яблыкі на ёй, як тыя дзеці,

Туляцца да лісцяў. Трэба жыць.
    Я спяваю пра сваю Беларусь
На прывале ля начнога агня,

Зорка-зорачка, сястрычка мая,

Ты да раніцы свяці не згасай,

Я спяваю пра любімы свой край.

Пра бярозак карагод над вадой...

Гэй, сябры, спявайце разам са мной.

Звонкі голас абуджае зару.

Я спяваю пра сваю Беларусь.

Скрозь, як вышыты палі і мурог,

Серабрацца стужкі рэчак, дарог.

Ды блакітнае бяздонне нябёс.

Тут мой прашчур нарадзіўся і рос.

Больш не знойдзеш прыгажосці такой.

Гэй, сябры, спявайце разам са мной.

Звонкі голас абуджае зару.

Я спяваю пра сваю Беларусь.

Чорнай хмараю не раз з-за мяжы

Наляталі чужаземцаў крыжы.

Узняліся і стары і малы,

Баранілі родны край, як маглі.

Ля зямлянкі пад старою сасной

Вы , сябры, спявайце разам са мной.

Звонкі голас абуджае зару.

Мы спяваем пра сваю Беларусь.

Пра спагадлівы і мужны народ .

Расцвітае Беларусь з году ў год.

Мы – нашчадкі славы нашых дзядоў

Будзем помніць рэха цяжкіх баёў.

Праз стагоддзі пранясём гонар твой.

Гэй, сябры, спявайце разам са мной.

Звонкі голас абуджае зару.

Мы спяваем пра сваю Беларусь.

                                     Сакавік, 2004 г.
             Каханне 
Я нікога тады не чакала.

Быў звычайны зімовы дзень.

А, здалось, нібы хто ідзе.

І я нават крыху прыўстала.

Ды ніхто не грукае ў дзверы,

Толькі б’ецца сініца ў шкло.

Ці ж магла я тады паверыць,

Што каханне маё ішло.

Маладое, вусатае, чорнае...

Ды з пагонамі на плячах.

Не заўважыла анічога я

Ў гарачых агністых вачах

І пайшла за вачыма я гэтымі,

І за вуснамі тымі пайшла.

Шмат ці не я згубіла. Не ведаю.

Але ўсё, “ што шукала”—знайшла.

                  Кастрычнік,1989 г.

                       У школу

Белы бант і блакітныя вочы,

У якіх незвычайны настрой.

Сёння ў школу збіраецца доча

І здаецца дарослай такой

Ну, а так—зайчанятка малое.

Белы фартух нібы матылёк.

Нават сонейка залатое

Мне здаецца, цікуе здалёк

На прыгожыя кветкі ў букеце

І на школьны расквечаны двор,

Дзе такія прыгожыя дзеці

Ўсе прыгожыя, як на падбор.

Не шкадуй жа блакіту ім неба .

Сонца, свету, цяпла нешкадуй.

Дай, зямля ім духмянага хлеба.

Божа Мілы, ад бед уратуй. 

    1 верасня 1997 г, ( дачушка Таня пайшла ў 1 клас )
                           Душа   

Усё наўкол прыгожае такое.

Магніціць часам тая прыгажосць.

Чаму ж душа не ведаеш спакою,

Калі ў цябе ўсё нібыта ёсць.

Ёсць на плячах, у хаце, на падвор’і

Усім на зайздрасць—рэчы хоць куды.

Чаму ж тады ў спякотнае надвор’е

Халодзіць сэрца ледзяшом нуды.

Душа –адна. Яна згубіла Бога.

Блукае, нешукаючы Яго.

Усё цяжэй жыццёвая дарога,

А  ты ўсё пытаеш: “Ад чаго?”

Амый грахі слязамі пакаяння

І прынясі малітву Богу ў дар.

Адразу свет убачыш на растанні,

І паляціць у бездань твой цяжар.

Малісь, душа, трымай агеньчык веры

І ты не будзеш болей у журбе.

Спазнай, якою мерыла ты мерай,

Адмераюць такою і табе.

          Школьны вальс

У бяскрайнім блакіце нябёс 

Жаўруковая песня гучыць.

Белы край мой ад белых бяроз, 

Як , скажы, мне цябе не любіць?

Не магу наглядзецца ніяк

На пагоркі твае і лясы.

Васількова-рамонкавай раніцы пах

Непаўторнай, чароўнай красы.

      Дзе мне не быць,

      Зорак не ўбачыць ярчэй.

      І не забыць цёплых купальскіх начэй.

      У радасці жыць зычым мы кожнаму з вас.

      Хай жа гучыць светлы і сонечны школьны вальс.

      У радасці жыць зычым мы кожнаму з вас.

       Хай жа гучыць сонечны школьны наш вальс.

Водар кветак і звон ручая

Сэрцу кожнаму дораг і міл.

Дарагая старонка мая,

Ты кахання іайго небасхіл.

Белы бусел махае крылом   

І ад радасці сэрца дрыжыць.

 Белай Руссю свой край непаўторны завём

Без яго нам на свеце не жыць.

       Дзе мне не быць,

       Зорак не ўбачыць ярчэй.

       І не забыць цёплых купальскіх начэй.

        У радасці жыць зычым мы кожнаму з вас.

        Хай жа гучыць светлы і сонечны школьны вальс.

        У радасці жыць зычым мы кожнаму з вас.

         Хай жа гучыць сонечны школьны наш вальс.
               Святы Георгій

Той, хто позна сягоння неспаў,

Пэўна бачыў, як зранку на полі

Сам Георгій зямлю адмыкаў

І вясну выпускаў на раздолле.

Брыльянцінкамі ззяла раса 

На лугах, на зялёных пагорках,

Дзе гуляла дзяўчына-краса,

Што ад змея ўратоўваў Георгій.

Плашч чырвоны, нібыта агонь,

Сімвал вечнага, мужнага свята.

Да нябёс уздымаецца конь,

Ікап’ё пераможна ўзнята.

Русь Святую не раз бараніў.

Сам выводзіў на грозную сечу.

І Гасподзь цябе благаславіў

Герб Масквы ўпрыгожыць навечна.

                       Удзячна небу

Удзячна небу! Больш не вінавачу

Цябе за адзіноту, смутак, боль!

Непадуладная каханню, ужо не плачу,

Сваёй дарогай крочу праз агонь.

Не страшыць болей успамін палынны

Пра песні ў маі там, на Лугавой.

Шчаслівая, гляджу ў вочы сына,

Тулю дачушку з русаю касой.

Я абдымаю сэрцам лёгкі вецер,

Нібы ў люстэрка ў душу гляджу.

Бывае шчасце большае на свеце?

А большага я нават не прашу.
            Памяці песняра

Сумуе на сцэне сяброўка гітара,

Нязвыкла, трывожна акорды маўчаць.

Не выйдзе Пясняр і па струнах не ўдарыць,

А песні ягоныя ў неба ляцяць.

Спяваюць сябры пра дзяўчыну з Палесся,

Пра Я ся , што косіць не росных лугах.

Ты чуеш, Пясняр, да цябе ў паднябессе

Народнага плачу ірвецца туга.

Гітара між кветак  застыла маўкліва.

Высокай малітвы акорды плывуць.

Пясняр пазірае з экрана шчасліва

І быццам гаворыць: “ Не плач, Беларусь!”

Ён быў табе сэрцам навекі адданы,

Ён жыў тваім шчасцем і горам тваім.

Пайшоў недарэчна і так нечакана,

Схіліся, Радзіма, над сынам сваім.

У думках і песнях цябе ён праславіў,

Не вытапчуць гэткае славы гады.

Ён нас не пакінуў—Уладзімір Мулявін.

Ён з намі застаўся жывым назаўжды.

        Буслы, вяртайцеся назад

Блакіт бяздонны над буслянкамі,

У карунках яркіх вокны хат.

Вясна над Сожам і Лабжанкаю...

Буслы, вяртайцеся назад.

Узнясіце радасць над палеткамі,

Крылом краніце небасхіл,

Каб засмяялісь пожні кветкамі

Скрозь гаркавата-чорны пыл.

У аркестры трэляў красавіцкіх

Звіняць акорды ручаёў.

Без вас сумуюць Днепр і Прыпяць.

Буслы, вяртайцеся дамоў.

Не заблудзілісь, не спужаліся.

У свой край вярнуліся здалёк.

Шчаслівай песняй прывіталіся:

“ Мы тут, Ррадзіма! Клёк! Клёк! Клёк!”

              Крылатыя бежанцы

Бежанцы крылатыя з выраю ляцяць.

З- пад аблок над хатамі радасць іх чуваць.

Пералёты доўгія прытамілі ўсй ж.

Галасы шчаслівыя ад чаго ж?

Восенню рабінавай пакідплі тут

Пад Мытвой і Лінавам ўсірацелы кут.

Людзі ацураліся з веку родных хат.

Страшыць радыяцыі чорны чад.

А вясна нявесціцца нібы напаказ:

Лотаць сонцам свеціцца , і шапоча вяз:

--Паглядзі, бярозанька, палюбуйся, зноў

Не забылі бежанцы родных паплавоў.
                         Чарнобыль

(Ах, Чарнобыль, Чарнобыль, Чарнобыль,

Неславутая ў свеце АЭС.

Ты ў свае праглынула вантробы 

Нашу рэчку і поле, і лес.)

                    Са школьных сачыненняў.

Чорнае слова, як чорнае сонца,

На небасхіле Радзімы маёй.

Тчэ павуціну  крывавую стронцый,

Не разарваць чалавечай рукой.

Вёскі палесскія з горам абвенчаны,

Сталі раскіданым чорным гняздом.

Хмыз і быльнёг на падворках знявечаных..

Рэхам спалоханым коціцца гром.

У падаконнік зламаны бярэзіна

Мёртва ўчарэпілась корнем- кляшнёй.

Цягнецца ўверх, гнецца ветра гарэзлівым,

Быццам радніцца не хоча з зямлёй.

Пуста  ў буслянках, не чуецца клёкату.

Вусцішна-жудасна ноччу і днём.

Чахне зямля без руплівага клопату.

Дротам калючым нібыта агнём

Радасць закрэслена. Горка бясконца.

Божа Магутны, любоўю Сваёй

Чорныя словы і чорнае сонца

Змый з небасхілу Радзімы маёй.

             Сонейка маё

Сонейка маё, зорачка мая!

Птушачка мая, шчабятушка!

Да грудзей цябе прытуляю я,

Любая мая дачушка.

Валасы твае—нібы лён густы,

Абвіваюць стан дзявочы.

Ласкаю мяне ахінаеш ты,

Васількамі ззяюць вочы.

У растанні час –невыносны груз,

Ты сумуеш, я—таксама.

Сэрцам і душой 

За цябе малюсь.

Чую тваё:” Дзякуй, мама!”

Сонейка маё! Зорачка мая!

Птушачка мая, шчабятушка! 

Я цябе люблю, пра цябе пяю,

Родная мая дачушка.

                    Мама-матулечка...

Мама, матулечка, сонейка шчырае!

Я да цябе, нібы птушачка з выраю.

Ты, не сумуй, ты, чакай, мая родная—

Я напішу табе словы лагодныя.

Песні твае павязу ў край далекі я,

Мама, матулька мая яснавокая!
            Шчаслівая размова

Ой, бабуля, шчасця мора!

Сёння раным-рана

Завіталі рэпарцёры

Ў наш садок прыбраны.

Спадабалася адна спеўнаю гаворкай,

А другая ўсё здымала

Нас і нашу горку.

Як заўжды, вышэй за ўсіх

Првмасціўся Рома.

Шпаркасць мае за траіх,

Гэта ўсім вядома.

А дзяўчаткі наплялі з васількоў вяночкі...

Спадабалася гульня,

Аж гарэлі шчочкі.

         А цяпер мяне шточас

         Усё пытаюць дзеці:

         -- Ну калі ўжо будзе наш

          Здымак у газеце?
                     Адзінаму

Адзінаму мужчыне на планеце,

А можа аднаму ў цэлым свеце.

Я не магу на гэта адказаць.

Не ведаў ён, а мог бы распазнаць,

Дзе недарэчнасць, здрада, дзе мана.

Якая словам гэтакім цана..

Але яшчэ не скончана жыццё,

То можа прарасце і пачуццё

Няхай зялёным, кволенькім растком

У чэрствым сэрцы ці ў жыцці агнём.

Зусім няважна да каго яно.

Абы расло, квітнела і жыло.

                             Зайздрасць

Чаго грахамі выхваляцца 

Пакуль яшчэ не занямог.

Смяшыць людзей,

З людзей смяяцца

І думаць, што не ўбачыць Бог.

Калі вам сонца засціць свет,

Спяшацца да ўрача не трэба.

У сэрца гляньце, а не ў неба:

Там зайздрасці шурпаты след.

Калі пад’еўшы маннай кашы

У горле адчуваеш косць,

Дыягназ ясны—гэта злосць

Апанавала сэрца ваша.

Калі раптоўна сярод ночы

Вас зложка падхапіў панос,

Успомніце, як сябра вочы

Ўчора поўніліся слёз.

(Ад вашай крыўды і пагроз)

Калі вам жаба душыць грудзі,

Іў пятках часам кроў кіпіць.

Првслухайцесь, што скажуць людзі.

Мо па другому трэба жыць.

Калі трывогі на душы.

І нікуды ад іх не дзецца.

Зірніце, як смяюцца дзеці,

Растануць гора ледзяшы 

А тых рамонкавых суквеццяў.

Калі ж нішто вас не калыша.

І слёзы іншых, як вада.

Кідайце камні ў тых, хто піша.

На жаль, мне вельмі вас шкада. 
        У  інтэрнаце

Яны  як кветкі цягнуцца да сонца,

Як кветкі прагнуць свету і цяпла.

І часта паглядаюць праз аконца—

А можа мама ўсё ж такі прыйшла.

А можа нават бацька завітае

І скажа, што гарэлку больш не п’е

І дзесьці па начах не прападае.

А сэрца гулка нібы ў бубен б’е.

Я ў вачах адно чаканне бачу 

І непакой, і горкую тугу.

Закрыўшы дзверы ўжо маўкліва плачу,

Бо зразумець нічога не магу.

Вайны няма. Бацькі ва ўсіх жывыя.

Адкуль жа , людзі, гэтулькі сірот?

Настаўнікі нібыта вартавыя.

А дзеці прыязджаюць з году ў год.

Ім тут зусім няблага ў інтэрнаце.

Ды толькі гэта інтэрнат, не дом.

А ў снах завуць не дазавуцца маці.

Махнула птушка сіняя крылом.
                     Мама
Калі недарэчнаю злой чарадой

Шалеюць бяссонныя ночы,

У сэрцы-- туга, на душы—непакой,

Успомні матуліны вочы.

Яны нібы зоркі ў цемры жыцця

Ўсе асвятляюць дарогі.

Якая ў іх  чысціня пачуцця!

Знікаюць сумненні, трывогі.

Нічога не хочацца раптам рабіць?

Не трэба вялікай навукі,

Каб працу любіць і шчаслмваю быць,

Успомні матуліны рукі.

Які манікюр там! Адны мазалі.

Ніколі не ведаюць стомы.

Нібы прыкіпелі да роднай зямлі,

Шчыруюць і ў полі, і дома.

Калі сапсаваўся жыццёвы настрой,

Ад слёз узмакрэла падушка,

Ты голас успомні матулі сваёй

              --  Не трэба так плакаць, дачушка.

            І ў сэрцы суцішыцца стомлены боль,

            Рассыплюцца ўсе перашкоды.

            Твой голас, матуля, з напасці любой

            Выводзіў мяне на свабоду.

            Даўно ўжо дарослаю стала і я,

            Свае нібы зорачкі дзеці.

            Адзіная, любая мама мая,

            Ты самая лепшая ў свеце!
               Знаменне

( іконе Божай Маці “ Знаменне “)

У асадзе Ноўгарад. Няма выратавання.

Няройнай сілай неспыніць вайны.

Тры дні малітвы, слёз і пакаяння .

Набатам б’юць магутныя званы.

Тры ночы невычэрпнае трывогі.

Як чорны воран—вораг за сцяной.

І, просячы нябеснай дапамогі,

З харугвамі палкі гатовы ў бой.

Напервдзе з іконаю Прачыстай

Ступае дабрачынны Іаан.

Раз’юшанаю хваляю агністай

Ўскалыхнуўся ўвесь варожы стан.

Сцяной жывою ворагі ўпіліся

Ў светлы лік. І ўкленчыў увесь народ.

З вачэй святых слязінкі праліліся.

Пабіўся сам з сабой чужынцаў зброд.

Вось ад таго кароткага імгнення

( Бо не адзін яшчэ пабачыў цуд)

Ікону Маці Божае “ Знаменне”

Шануе шчыра праваслаўны люд.

                          Школьны гімн

Асенняю парою ў школу зноў ідзем.

Сталеем разам з ею і разам з ей расцем.

Звініць званок вяселы, у светлы кліча клас.

Цябе шануе, школа, і любіць кожны з нас.

Шляхоў не будзе легкіх, бо трэба нам спазнаць,

Чаму з краеў далекіх буслы дамоў ляцяць.

Звініць званок вяселы ўзімку і вясной.

Мы ганарымся школай Запольскаю сваей.

Бацькамі стануць дзеці, гады ляцяць хутчэй.

Ды маладосцю свеціць цяпло тваіх вачэй.

Лісты і тэлеграмы ляцяць у родны клас.

Была другою мамай настаўніца для нас.

Нам праз гады сустрэцца, які б не выпаў лёс.

А песня нашых сэрцаў узлятае да нябёс.

Звіні, званок вяселы, узімку і вясной.

Мы ганарымся школай Запольскаю сваей!

                          Каханне

Хлеба нетрэба было і вады,

Сэрца агнём паліла.

Як я кахала цябе тады,

Як я цябе любіла!

Беглі маўкліва самотныя дні,

Тлелі бясконцыя ночы.

Бачылась шчасце ўдалечыні,

Слёзы туманілі вочы.

Цяжка гулі за акном правады,

Сцюжа сляды замятала.

Як я чакала цябе заўжды,

Як па табе сумавала.

Усё невыразна. Жывём не жывём.

Часам не людзі, а зграя.

І апаліла навекі агнём

Тая любоў незямная.

Хлеба нетрэба было і вады.

Кроў застывала ў жылах.

Як я кахала яго тады!

Як я яго любіла!
                    Берегите природу
С каждым годом всё меньше цветущих садов,

И не все возвращаются птицы,

Чтоб хрустальной воды из живых родников

После долгой дороги напиться.

Нет былой бирюзы у седых облаков,

И с улыбкою робкой подснежник

Тихо шепчет: “Моих не губите цветов.

В них такая высокая нежность.”

Сон-трава притаилась под старой сосной,

Будто встрече с весною не рада.

И меж листьев мерцает свечою живой

Серебристый, обиженный ландыш.

Их охапками в город на рынок снесут

Для минутной потехи-забавы.

Продадут, а скорее всего предадут

Защищённых, но очень бесправных.

Захлебнется без воздуха песня зари,

И ромашки не встретят поклоном.

Почему мы себя записали в цари?

Мы – лишь дети Отчизны зеленой.

Люди! Братья Земли! Не блудите в потемках,

Не губите святой первозданной красы.

Чтоб и в будущем веке сказали потомки:

-Солнце видели мы в отраженьи росы.

                                     Мама
Ты прабач мяне, мамачка, мама,

Мы не стрэнемся болей з табой.

Каля нашай вяргіневай брамы

Пад старою не сядзем вярбой.

Песень болей тваіх не пачую,

Слоў гарачых не ўбачу ў вачах.

Мама, мамачка,-- ціха шапчу я—

Дзе ен страх? І які ен той страх?

Год за годам ляцяць мае дваццаць

Нібы кадры нямога кіно.

Не паспеў у каханні прызнацца

Той, з якою знаемы даўно.

Без мяне разгуляецца восень:

Журавіны, як кроплі крыві.

Сэрца ціха і стомлена просіць:

-- Мама, мамачка, доўга жыві!

Вось і ўсе. Замінае дыханне.
Вусны шэпчуць ужо ў небыцце,

Як апошняе развітанне:

-- Мама, Мамачка! Мама...

                Сення Свята, Настаўніка Свята!
Сення школы цвітуць, нібы казачны сад,

І вяселкамі ззяюць усмешкі.

А букеты вяргіняў, нібы на парад, 

Крочаць кожнаю школьнаю сцежкай.

Наваколле пажарам гарыць залатым,

Серабра пры дарозе багата.

І ўзнесла, пяшчотна шапочуць лісты:

-- Сення свята, настаўніка свята.

На жыццевых дарогах нямала турбот.

Дзе ж набралі вы столькі цярпення,

Каб святло і цяпло аддаваць столькі год,

Узрасціць не адно пакаленне?!

Земляробаў, вучоных, салдат, дактароў,

Паказаць ім жывыя крыніцы,

Ад якіх можна чэрпаць дабро і любоў,
І з людзьмі бескарысна дзяліцца.

Вашы вучні пакінулі гнезды бвацькоў,

Разляцеліся, як птушаняты.

Сення ў школах зашмат віншавальных лістоў.

Сення свята, настаўніка свята.

Шчодра золатам восень фарбуе зямлю,

Сонца сцелецца ў нізкім паклоне

Тым, хто сее наўкол чысціню, дабрыню,

Чые сэрца ў школьным палоне.

Я віншую калег, паважаных сяброў,

Усім жадаю здароўя багата

І бадзерасці духу на многаь гадоў!

… Сення свята, настаўніка свята.

                           Песня настаўнікаў
За годам год жыцце ляціць.

Яго не сцішыць, не спыніць.

А можа гэта нам наогул і не трэба.

У асенні колер залаты 

Фарбуе верасень лісты,

І звонкі смех, дзіцячы смех 

Ляціць да неба.

Нам немагчыма пастарэць 

І не магчыма захварэць,

Бо трэба сэрцам сэрцы іншыя сагрэць.

Ляціць насустрач дзетвара

Амаль да самага двара.

Знікаюць разам непатрэбныя праблемы.

За гэта можна ўсе аддаць.

Вяргіні полымем гараць

І ўсміхаюцца пяшчотна хрызантэмы.

Нам немагчыма пастарэць 

І не магчыма захварэць,

Бо трэба сэрцам сэрцы іншыя сагрэць.

А мы таксама помнім іх,
Былых настаўнікаў сваіх.

Ляцяць паштоўкі праз гады, растанні, далі.

Сумненне наша і любоў.

І не знайсці ўдзячных слоў,

Што па жыцці і мы настаўнікамі сталі.

Нам немагчыма пастарэць 

І не магчыма захварэць,

Бо трэба сэрцам сэрцы іншыя сагрэць.

                   Сення Свята, Настаўніка Свята!
Сення школы цвітуць, нібы казачны сад,

І вяселкамі ззяюць усмешкі.

А букеты вяргіняў, нібы на парад, 

Крочаць кожнаю школьнаю сцежкай.

Наваколле пажарам гарыць залатым,

Серабра пры дарозе багата.

І ўзнесла, пяшчотна шапочуць лісты:

-- Сення свята, настаўніка свята.

На жыццевых дарогах нямала турбот.

Дзе ж набралі вы столькі цярпення,

Каб святло і цяпло аддаваць столькі год,

Узрасціць не адно пакаленне?!

Земляробаў, вучоных, салдат, дактароў,

Паказаць ім жывыя крыніцы,

Ад якіх можна чэрпаць дабро і любоў,

І з людзьмі бескарысна дзяліцца.

Вашы вучні пакінулі гнезды бвацькоў,

Разляцеліся, як птушаняты.

Сення ў школах зашмат віншавальных лістоў.

Сення свята, настаўніка свята.

Шчодра золатам восень фарбуе зямлю,

Сонца сцелецца ў нізкім паклоне

Тым, хто сее наўкол чысціню, дабрыню,

Чые сэрца ў школьным палоне.

Я віншую калег, паважаных сяброў,

Усім жадаю здароўя багата

І бадзерасці духу на многаь гадоў!

… Сення свята, настаўніка свята.

                             З павагай Наталля Сівак
                           Песня настаўнікаў
За годам год жыцце ляціць.

Яго не сцішыць, не спыніць.

А можа гэта нам наогул і не трэба.

У асенні колер залаты 

Фарбуе верасень лісты,

І звонкі смех, дзіцячы смех 

Ляціць да неба.

Нам немагчыма пастарэць 

І не магчыма захварэць,

Бо трэба сэрцам сэрцы іншыя сагрэць.

Ляціць насустрач дзетвара

Амаль да самага двара.

Знікаюць разам непатрэбныя праблемы.

За гэта можна ўсе аддаць.

Вяргіні полымем гараць

І ўсміхаюцца пяшчотна хрызантэмы.

Нам немагчыма пастарэць 

І не магчыма захварэць,

Бо трэба сэрцам сэрцы іншыя сагрэць.

А мы таксама помнім іх,

Былых настаўнікаў сваіх.

Ляцяць паштоўкі праз гады, растанні, далі.

Сумненне наша і любоў.

І не знайсці ўдзячных слоў,

Што па жыцці і мы настаўнікамі сталі.

Нам немагчыма пастарэць 

І не магчыма захварэць,

Бо трэба сэрцам сэрцы іншыя сагрэць.

